
A.L. 149 tal-2015

ATT DWAR L-ARBITRAĠĠ
(KAP. 387)

Regolamenti tal-2015 li jemendaw ir-Raba’ Skeda
li tinsab mal-Att dwar l-Arbitraġġ

BIS-SAĦĦA tas-setgħat mogħtija bl-artikolu 15(13), il-
Ministru għall-Ġustizzja, Kultura u Gvern Lokali għamel ir-
regolamenti li ġejjin:-

Titolu.

Kap. 387.

1. It-titolu ta’ dawn ir-regolamenti hu r-Regolamenti tal-2015
li jemendaw ir-Raba’ Skeda tal-Att dwar l-Arbitraġġ, u dawn ir-
regolamenti għandhom jinqraw u jiftiehmu ħaġa waħda mar-Raba’
Skeda li tinsab mal-Att dwar l-Arbitraġġ, hawn iżjed ’il quddiem
imsejħa "ir-Raba’ Skeda".

Jemenda r-
Raba’ Skeda.

2. Il-paragrafu 1.3 tat-Taqsima A tar-Raba’ Skeda li tinsab
mal-Att dwar l-Arbitraġġ għandha tiġi sostitwita b’dan li ġej:

"1.3 Tilwimiet marbuta mas-servizzi tal-elettriku u tal-
ilma

Kull tilwima li jkollha x’taqsam mal-provvista tal-enerġija
elettrika, kera ta’ meter tal-elettriku, jew kull servizz provdut
mill-operatur tas-sistema ta’ distribuzzjoni, u kull tilwima
marbuta mas-servizzi tal-ilma, bla ħsara, fejn dan japplika,
għad-dispożizzjonijiet tal-artikolu 466 tal-Kodiċi ta’
Organizzazzjoni u Proċedura Ċivili, għad-dispożizzjonijiet tal-
Att dwar it-Trasferiment tal-Attiv, id-Drittijiet, id-Debiti u l-
Obbligi ta’ Enemalta u l-Att dwar il-Korporazzjoni għas-
Servizzi tal-Ilma, u għad-dispożizzjonijiet tar-Regolamenti
dwar il-Provvista tal-Elettriku u r-Regolamenti dwar il-
Fornitura ta’ Ilma:

Iżda l-konsumaturi jkollhom jedd jippreżentaw it-talbiet
tagħhom kontra l-operatur tas-sistema ta’ distribuzzjoni jew il-
Korporazzjoni għas-Servizzi tal-Ilma, kif ikun il-każ, skont il-
proċedura stabbilita b’dan l-Att:

Iżda wkoll, minkejja d-dispożizzjonijiet ta’ kull liġi oħra u
mingħajr preġudizzju għal kull kawża pendenti, it-Tribunal tal-
Arbitraġġ ikollu ġurisdizzjoni esklużiva li jittratta dawn il-
każijiet.".

